
Llyfryn 
Gweithgareddau 
Bywyd Gwyllt y 
Gaeaf



Gall y gaeaf fod yn amser tawel 
i fywyd gwyllt. Mae draenogod, 
pathewod ac ystlumod yn 
gaeafgysgu dros y misoedd 
oeraf, ac felly hefyd ieir bach yr 
haf a gwenyn. Mae creaduriaid 
eraill yn chwilio am gwtsh cynnes 
i gysgodi rhag y tywydd oeraf, 
ac ond yn mentro allan am fwyd a dŵr. Ond gall y cyfnod 

cysglyd hwn o’r flwyddyn fod yn 
amser gwych i sylwi ar adar yn 
chwilio am fwyd, dŵr a lloches yn 
ein llefydd awyr agored ni, a gall 
fod yn arbennig o gyffrous o ran 
gweld rhywogaethau sydd ond yn 
dod yma yn ystod eu hymfudiad 
gaeafol. 

Fodd bynnag, mae gaeafoedd cynhesach, gwlypach oherwydd 
newidiadau yn ein hinsawdd wedi golygu bod rhai o’n hadar 
mudol pellter byr yn hepgor eu teithiau i’r de yn gyfan gwbl.  
Os edrychwch yn fanwl efallai y gwelwch rywogaethau megis 
y telor penddu a’r pi fach yn nythu yma dros y gaeaf.

Mae rhoi bwyd a dŵr allan i’r 
adar ar yr adeg hon o’r flwyddyn 
yn ffordd wych o’u helpu, ac i’w 
denu i’ch llefydd awyr agored lle y 
gallwch eu gwylio o bellter.

A allwch chi weld yr adar preswyl 
a’r adar ymfudol hyn a thynnu llun 
ohonynt neu eu disgrifio isod?

ARCHWILIO BYWYD GWYLLT Y
GAEAF

Teiliwr 
Llundain

Robin 
goch

Yn ystod y gaeaf mae ymfudwyr o Ewrop yn ymuno â’n 
peiri magu preswyl ni. Mae’r cynnydd hwn yn y niferoedd 
yn golygu bod y robin yn olygfa gyffredin yn ein gerddi yn y 
gaeaf, ac am y rheswm hwn daeth yn symbol o’r Nadolig.

Gellir gweld yr adar trawiadol hyn yn rheolaidd 
yn bachu tamaid o’r bwydwr adar yn ystod 
y gaeaf. Maent yn dwlu ar hadau yn 
enwedig hadau niger, felly ychwanegwch 
y rhain at eich gorsaf fwydo i’w denu.



Titw  
Tomos  
las 

Cnocell y 
cnau 

Mae’n hawdd adnabod y rhain ac maent yn ymwelwyr 
cyffredin i fwydwyr adar yn yr ardd. Maent yn hoffi 
hadau a bwydydd uchel eu braster felly maent 
wrth eu bodd â pheli braster côn pinwydd cartref.

Mae niferoedd cnocell y cnau yn cynyddu ym 
Mhrydain ac yn ymledu tua’r gogledd. Chwiliwch 
amdanynt yn hopian i lawr boncyffion coed yn 
chwilio am fwyd gan ddefnyddio’u traed sydd 
wedi’i haddasu’n arbennig at y gwaith.



Aderyn 
du 

Titw 
cynffon-hir 

5
Yn yr un modd â bronfreithod eraill, mae nifer yr adar 
duon yn cynyddu oherwydd mewnfudwyr o Ewrop.  Mae 
gan rai o’r ymwelwyr hyn bigau ychydig yn fwy tywyll.

6
Mae’n bosib gweld titŵod cynffon-hir yn heidio 
gyda’i gilydd mewn grwpiau cymdeithasol ar 
fwydwyr adar lle mae cyflenwad da o fwyd. 
Maent yn arbennig o hoff o beli braster. 

GWELLA LLES YN YSTOD Y GAEAF: 
GWISGO COEDEN

Yn y DU, mae’n gallu teimlo fel petai’r 
gaeaf yn para byth. Gyda diwrnodau 
oer, gwlyb a nosweithiau tywyll, does 
rhyfedd ein bod yn colli’r awydd i fynd 
allan, ond mae’n bwysig mynd allan 
a bod yn rhan o natur pan fedrwn ni. 
Profwyd bod treulio amser ym myd 
natur yn codi ein hwyliau. Gall mynd am 
dro byr yn eich llecyn gwyrdd agosaf 
godi eich ysbryd a’ch lefelau egni, yn 
enwedig ar ddiwrnod heulog prin o 
aeaf.   
 
Mae gwisgo coeden yn y tŷ adeg y Nadolig yn rhywbeth 
cyfarwydd i ni gyd ond beth am ddewis eich hoff goeden y 
tu allan i’w gwisgo gyda danteithion ar gyfer bywyd gwyllt 
– gall addurniadau cartref a goleuadau solar gwrth-ddŵr 
fod yn olygfa i godi calon, ac mae’n ffordd wych o ddathlu 
pwysigrwydd coed. 

1 Dewis eich coeden
Gan ddilyn rheolau a chyfyngiadau Cofid-19, dewiswch eich 
hoff goeden yn eich lle awyr agored. Mae gwisgo coeden 
gyhoeddus yn iawn cyn belled â’ch bod yn cael caniatâd y 
perchennog, efallai bod coeden yn yr ysgol neu mewn canolfan 

gymunedol fyddai’n hoffi cael eich 
sylw.



2 Amser i fod yn greadigol. 
Beth rydych yn ei hoffi am eich 
coeden?  Allech chi ddathlu 
hyn drwy eich addurniadau? 
Defnyddiwch luniau, geiriau, 
penillion, deunydd organig ac 
eitemau lliwgar cyfeillgar i’r 
amgylchedd – ond meddyliwch 
yn ofalus am eich deunyddiau.

- Deunydd diogel. Efallai y chwythith eich addurniadau i 
ffwrdd felly i sicrhau na fyddant yn troi’n sbwriel niweidiol, 
defnyddiwch ddeunydd organig, papur a cherdyn heb blastig 
a phaent diwenwyn.

- Addurniadau bwytadwy. A all eich addurniadau ddyblu fel 
tamaid blasus i fywyd gwyllt? Gall bwydwr côn pinwydd, 

ffrwythau neu linynnau o 
ddanteithion adar-gyfeillgar 
edrych yn dda yn ogystal â denu 
bywyd gwyllt i’ch gardd.

3 Dathlu eich coeden
Cyn bellach â’i bod hi’n ddiogel 

gwneud hynny, beth am drefnu dathliad gaeafol gyda’ch 
teulu ac ychydig ffrindiau. Gallech ddathlu eich coeden gyda 
diodydd a byrbrydau, ac yfed llwnc destun i  ddychweliad y 
tywydd braf wrth i chi gynnau’ch goleuadau.
 



Gall mis Chwefror fod yn oer yn y DU. Efallai bydd 
rhew yn dal i ddisgleirio ar wyneb y ddaear a dim 
ond y blodau gaeafol cynharaf yn dechrau blodeuo. 
Gall fod yn anodd i’n cyfeillion bywyd gwyllt ddod o hyd 
i fwyd, dŵr a chysgod ar yr adeg hon o’r flwyddyn, heb 
sôn am effaith dylanwadau mwy megis colli cynefinoedd 
naturiol, dinistr bioamrywiaeth ac ecosystemau naturiol a 
chynhesu byd-eang. 

Y newyddion da yw, dyma’r amser perffaith o’r flwyddyn i roi 
help llaw i’n ffrindiau ac i wneud newidiadau gofalus i’n ffordd 
o fyw gan fod yn fwy cyfeillgar i’r amgylchedd er mwyn bywyd 
gwyllt a’n lles ni ein hunain. Rydym wedi crynhoi nifer o ffyrdd 
hwylus, ysbrydoledig i’n galluogi i helpu natur yn ein cartrefi. 
Ac mae llawer mwy y gellir eu gwneud unwaith y byddwch yn 
cychwyn.   

Gadael byrbrydau allan
Yn ystod misoedd y gaeaf, gall bywyd gwyllt ei chael hi’n 
anodd dod o hyd i fwydydd naturiol fel aeron, hadau, pryfed, 
mwydod a ffrwythau. Gadewch 
fyrbrydau megis ffrwythau, hadau, 
cnau a chaws allan iddynt ond 
peidiwch â gwneud hynny’n rhy aml 
rhag iddynt anghofio sut i chwilio am 
fwyd.
Gall fod yn hwyl i wneud bwydwyr 
danteithion côn pinwydd a’u hongian 
i fyny i’r adar, a gall mynd am dro 
gaeafol i gasglu conau pinwydd fod 
yn adfywiol hyd yn oed ar ddiwrnod 
gwyntog. 

CEFNOGWCH FYWYD GWYLLT Y GAEAF 
YN EICH CARTREF



Byddwch angen
- Casgliad o gonau pinwydd sych
- Weiar neu gortyn
- Menyn cnau neu hadau neu siwed
llysieuol (ffynhonnell wych o fraster
gaeafol hanfodol). Dewiswch fathau heb halen 
na siwgr ychwanegol.
- Hadau cymysg i adar (cymysgwch maethlon o 
fitaminau a mwnau i roi egni i adar a’i helpu i 
gadw’n iach)

- Powlen a llwy
1 Casglwch eich conau.
Gwisgwch yn gynnes ac ewch allan 
i gasglu eich conau, ond gwiriwch y 
cyfyngiadau a’r canllawiau Cofid-19 
yn eich ardal cyn mynd. Tra’ch bod 
allan, chwiliwch am eich hoff bethau 
am y gaeaf neu rywbeth na welsoch 
o’r blaen, ond peidiwch ag anghofio ANADLU. Mae anadlau 
dwfn o awyr iach yn cael effaith leddfol ar ein meddyliau a’n 
cyrff sy’n ein gwneud i deimlo’n GRÊT.  Mae conau mawr yn 
gwneud bwydwyr llawnach felly ceisiwch gasglu’r rhai gorau 
ond byddwch yn ofalus ac osgoi pigau, a golchwch eich dwylo 
wedi cyrraedd adre.  

2 Sychu a chlymu.
Rhowch eich conau i sychu iddynt gael agor allan, yna 
clymwch darn o weiar neu gortyn o amgylch eich côn fel bod 
modd ei hongian mewn coeden neu ar orsaf bwydo adar.



3 Gwneud eich cymysgwch.
Mewn powlen lân, cymysgwch y menyn cnau neu siwed 
llysieuol gyda’r hadau adar. Gwnewch ddigon i wasgu i mewn 
i’ch conau. Peidiwch â bod ofn defnyddio’ch dwylo ond peidiwch 
â bwyta’r cymysgedd. Mae’r rysáit hyn ar gyfer 
yr adar yn unig.

4 Llenwch eich côn.
Gan ddefnyddio’ch dwylo (gwaith 
budr ond hwylus!) gwasgwch y 
cymysgedd i mewn i’r conau gan 
ofalu eich bod yn llenwi pob bwlch 
rhwng yr hadau.

5 Bwydo’r adar.
Hongiwch eich bwydwr mewn man y gall yr adar ei 
gyrraedd yn rhwydd ond peidiwch ag anghofio’ch 
bod chi am ei weld hefyd. Felly ffeindiwch leoliad 
sy’n hawdd i chi i’w weld o bellter neu o ffenestr glyd yn y tŷ 
(mae’n dal i fod yn aeaf!)

6 Pwy welwch chi? 
Mae dwsinau o lyfrau adnabod adar, arweinlyfrau ac apiau 
am ddim ar gael gall eich 
helpu i adnabod eich cyfeillion 
adeiniog.
TIP PWYSIG. Wrth wylio’r 
adar, cadwch gamera neu 
lyfr nodiadau a phen wrth 
law er mwyn cofnodi’r hyn 
a welwch. Gall eich helpu 
i adnabod rhywogaeth 
newydd yn eich gorsaf fwydo 
neu nodi ymddygiad newydd.



Darparwch ddwr ffres
Mae’n bwysig bod gan fywyd gwyllt 
fynediad at ddŵr ffres glân trwy gydol y 
flwyddyn, ond mae’n arbennig o bwysig yn y gaeaf pan all 
ffynonellau naturiol rewi. Drwy ddarparu dŵr gallech ddenu 
pob math o fywyd gwyllt i’ch gardd. Cofiwch osod carreg neu 
bot blodyn pen i waered mewn dŵr dwfn fel bod anifeiliaid sy’n 
mynd i mewn i nofio yn gallu dod allan eto.

Torri’r ia
Mae llyn yn yr ardd yn gynefin 
gwych i fywyd gwyllt.  Yn ystod 
y misoedd cynhesaf bydd 
brogaod, llyffantod a hyd yn oed 
draenogod yn mwynhau nofio, ac 
mae pryfed llynnoedd yn gwneud 
byrbrydau blasus i ystlumod. Ond 
yn y gaeaf gofalwch rhag i’r llyn 
rewi drosodd. Arllwyswch ddŵr 
cynnes yn araf ar yr ia fel bod nwyon yn gallu dianc, ond peidio 
â defnyddio dŵr berw rhag iddo niweidio bywyd gwyllt megis 
llyffantod sy’n cysgodi oddi tano. 

Creu cornel clyd
Nid pobl yn unig sy’n dymuno cael cornel clyd i swatio ynddo 
yn ystod y gaeaf. Mae creaduriaid mawr a bach angen lle 

diogel, cynnes a sych i gysgodi ynddo ar ddiwrnodau 
oer. Does dim angen llawer o ddeunyddiau i ddarparu 
hyn, y cyfan sy’n rhaid i chi ei wneud yw bod ychydig 

yn anniben! Gadewch ddarnau o’ch gardd i dyfu’n wyllt. 
Mae porfa hir, pentyrrau dail a thomenni compost i gyd yn 

gwneud cartrefi gaeaf da i fywyd gwyllt. Os ydych am fod yn 
greadigol y gaeaf hwn, beth am adeiladu blwch nythu ar gyfer 
yr adar gan ddefnyddio’r cyfarwyddiadau isod. Bydd angen 
oedolyn arnoch i'ch helpu trwy gydol y gweithgaredd hwn. 



Cefn

Gwaelod

Clawr

Ffrynt

Ochr

Ochr

150mm

250mm

200mm

200mm

250mm

150mm

200mm
32mm

210mm

120mm

350mm

Bydd angen
Planc pren FSC 15cm o led x 1.4m o hyd 
x 1.5-1.8cm o drwch sydd heb ei drin 
dan bwysedd
Pensil a thâp mesur
Llif 
Hoelion
Stribyn o rwber gwrth-ddŵr
Dril
Dewisol: Llif/torrwr tyllau i wneud tyllau 
3.2cm
Ysgol
Sgriwiau 
Deunydd paentio diwenwyn
Oedolyn i roi help llaw

60mm

50mm



3 Hoeliwch y darnau at ei gilydd heblaw’r to. Mae’r 
cefn, ffrynt ac ochrau yn lapio o amgylch y gwaelod.

4 Gosod y to. Bydd angen agor y to yn nes ymlaen 
i lanhau’r blwch felly defnyddiwch sgriwiau i atodi 
stribyn gwrth-ddŵr i wneud colfach rhwng  ymyl uchaf y to 
a’r bwrdd cefn. Gallwch ddefnyddio darn o diwb mewnol teiar 
neu ffelt doi.

5 Byddwch yn greadigol.  Dylai fod gennych flwch nythu 
wedi ei gwblhau yn awr. Gallwch ei addurno fel y dymunwch 
ond cofiwch ddefnyddio deunyddiau paentio diwenwyn.

6 Rhoi eich blwch yn ei le. Driliwch dyllau 
arweiniol yn y plât cefn ar dop a gwaelod y 
blwch. Gan fod yn ofalus, rhowch y blwch 
yn ei le gan ddefnyddio ysgol, sgriwiau a 
rawlblygiau (os oes angen).

1 Chwiliwch am y lle delfrydol ar gyfer 
eich blwch. Bydd angen lleoliad cysgodol, 
tawel tua 3m uwchben y ddaear, yn 
wynebu’r Gogledd / Dwyrain i’w ddiogelu 
rhag ysglyfaethwyr a gormod o haul neu 
law. 

2 Mesurwch a thorrwch eich 

pren i’r maint cywir (efallai bydd 
angen cymorth oedolyn ar gyfer 

gwneud hyn). Os nad oes gennych dorrwr tyllau i wneud twll 
3.2cm ar gyfer “drws y ffrynt” gallwch ddefnyddio herclif i 



Mae storïau’n bwysig. Mae adrodd storïau, cyfnewid lluniau a 
fideos a rhannu profiadau gydag eraill yn ffordd wych o ysbrydoli’n 
gilydd i gefnogi bywyd gwyllt a chymryd camau yn erbyn newid 
hinsawdd. Ac mae rhannu’n rhwydd.  

Ymunwch â chymuned. Gofynnwch i oedolyn chwilio’r cyfryngau 
cymdeithasol am grwpiau lleol sy’n dod ynghyd i wylio bywyd gwyllt, 
glanhau traethau, adfer coedwigoedd cymunedol a llawer mwy.

Rhannwch eich lluniau. Os yw mynd o gwmpas yn anodd 
gofynnwch i oedolyn i chwilio am grŵp teulu-gyfeillgar sy’n rhannu 
ffotograffau bywyd gwyllt  ar y cyfryngau cymdeithasol. Mae’n 
hyfryd gweld beth mae pobl arall wedi dal ar gamera a gallai eich 
ysbrydoli chi i wneud yr un peth.

Byddwch yn ddinasydd-wyddonydd. Gall cymryd rhan mewn 
ymgyrchoedd ac arolygon natur lleol a cenedlaethol fod yn ffordd dda 
o gyfrannu at wyddor bywyd go iawn. Cynhelir arolygon ar wahanol 
themâu drwy gydol y flwyddyn a does dim angen offer arbennig i 
gymryd rhan, dewiswch eich hoff greadur a dechreuwch sylwi.

Creadigrwydd gwyllt. Pan gewch eich ysbrydoli, mae’r posibiliadau’n 
ddiddiwedd. Beth am wneud poster bywyd gwyllt-gyfeillgar i’w roi yn 
eich ffenestr i annog eraill i gefnogi bywyd gwyllt.  Neu, ysgrifennwch 
flog natur neu farddoniaeth am eich profiadau natur y gallwch eu 
rhannu gyda ffrindiau, teulu neu ar-lein.

Rhannu â CyDA. Rydym yn hoffi clywed am eich anturiaethau 
natur. Gofynnwch i oedolyn rannu eich straeon, lluniau a fideos 
gyda ni drwy’r cyfryngau cymdeithasol. 

